
Azərbaycan Respublikası Mədəniyyət Nazirliyinin nəşri

Qəzet 1991-ci ilin yanvarından çıxır

MƏDƏNİYYƏT

Tarixdə bu gün
Zamanın səhifələrində qalan olaylar, faktlar...

440 il əvvəl...
4 oktyabr 1582-ci ildə Roma Papası XIII Qriqorinin qərarı ilə Av­

ropada yeni təqvimə keçid başlanıb. Qriqorian təqvimi adını alan 
yeni təqvim köhnədən 10 gün irəli (4 oktyabrdan sonra təqvimdə 
növbəti gün 15 oktyabr oldu) idi. Azərbaycanın da daxil olduğu keç­
miş Rusiya imperiyasının ərazisində yeni təqvimə keçid 1918-ci ilin 
əvvəlində baş verdi.

121 il əvvəl...
5 oktyabr 1901-

ci ildə Bakıda 
müsəlman qızlar 
üçün ilk təhsil oca­
ğı – Qızlar Məktə­
bi açılıb. Məktəb 
maarifpərvər ziyalı 
Həsən bəy Zərda­
binin təşəbbüsü ilə 
Bakı milyonçusu 
Hacı Zeynalabdin 
Tağıyev tərəfindən 
inşa etdirmişdi. Məktəbin direktoru H.Zərdabinin həyat yoldaşı Hənifə 
Məlikova-Zərdabi idi.

104 il əvvəl...
5 oktyabr 1918-ci ildə Xalq Cümhuriyyətinin Nazirlər Şurası 

(“Bakı Soveti”) bolşeviklərin neft sənayesinin milliləşdirilməsi barə­
də bir neçə ay öncə qəbul etdikləri qərarı ləğv edib. Hökumətin qə­
rarına əsasən, neft mədənləri, zavodlar, neftdaşıyan gəmilər əvvəlki 
sahiblərinə qaytarılıb. İki il sonra Azərbaycanın sovetləşməsi ilə neft 
sənayesi də tamamilə dövlətin nəzarətinə keçdi.

65 il əvvəl...
4 oktyabr 1957-

ci ildə SSRİ-də 
dünyanın ilk süni 
peyki – “Sputnik-1” 
kosmosa çıxarılıb. 
Bu hadisə təkcə 
sovet kosmonav­
tikası üçün uğur 
deyildi. Məsələnin 
mühüm siyasi tərə­
fi onda idi ki, atom 
bombasının hazır­
lanmasında ABŞ-dan geri qalan SSRİ kosmosun fəthində birincilik 
əldə etmişdi.

41 il əvvəl...
6 oktyabr 1981-ci ildə Misir Prezidenti Ənvər Sədat Qahirədə 

keçirilən hərbi parad zamanı sui-qəsd nəticəsində öldürülüb. Ter­
ror aktının Misir rəhbərinin İsraillə sülh bağlamasına cavab addımı 
olduğu bildirildi. 1978-ci ildə ABŞ-ın vasitəçiliyi ilə Misir-İsrail sülh 
sazişi imzalanmış, İsrail işğal etdiyi Sinay yarımadasını Misirə qay­
tarmış, Misir isə İsrail dövlətini tanımışdı. Bir sıra müsəlman döv­
lətləri Ənvər Sədatın addımını Fələstinin taleyinə xəyanət kimi qiy­
mətləndirdi.

31 il əvvəl...
4 oktyabr 1991-ci ildə erməni silahlı dəstələri Dağlıq Qarabağ 

Muxtar Vilayətinin Martuni və Hadrut rayonlarında (indiki Xocavənd 
rayonunun ərazisi) azərbaycanlı əhaliyə qarşı kütləvi hücumlara 
başlayıblar. Ermənilərin iki aya yaxın sürən silahlı basqınları nəticə­
sində 30-dan çox yaşayış məntəqəsində azərbaycanlı əhalinin etnik 
təmizlənməsi həyata keçirildi. Regiondakı SSRİ Daxili Qoşunlarının 
bölmələri baş verənlərə seyrçi idi. Xocavənd rayonunun erməni iş­
ğalı altında olan kəndləri 2020-ci ildə 44 günlük Vətən müharibəsin­
də azad edildi.

29 il əvvəl...
4 oktyabr 1993-cü ildə Moskvada iki həftəyə yaxın sürən prezi­

dent-parlament qarşıdurması güc tətbiqi ilə başa çatıb. Prezident 
Yeltsin tərəfindən buraxılmış Ali Sovetin tərəfdarlarının silaha əl 
atmasına cavab olaraq şəhərə hərbi qüvvələr yeridilib, parlament 
binası topa tutulub. Ali Sovetin sədri R.Xasbulatov, qiyama dəstək 
verən vitse-prezident A.Rutskoy və başqaları həbs edilib. Toqquş­
malarda 100-dən çox ölən və yaralanan olmuşdu. Bu hadisədən 
sonra Rusiyada sovetlərin mövcudluğuna rəsmən son qoyuldu. 
1993-cü il dekabrın 12-də yeni Konstitusiya qəbul olundu və qanun­
verici orqan kimi Dövlət Duması təsis edildi.

28 il əvvəl...
4-5 oktyabr 1994-cü ildə Bakıda və Gəncədə dövlət çevrilişinə 

cəhdin qarşısı alınıb. Çevrilişə hazırlıq oktyabrın 3-də DİN-in Xü­
susi Təyinatlı Polis Dəstəsinin rəhbəri Rövşən Cavadov və qar­
daşı, Xətai rayonunun prokuroru Mahir Cavadovun Respublika 
Prokurorluğuna basqını ilə başlamışdı. Oktyabrın 4-də proseslə­
rin idarəçisi olan baş nazir Surət Hüseynovun göstərişi ilə silah­
lı dəstələr Gəncədə hakimiyyəti devirməyə cəhd etdi. Prezident 
Heydər Əliyevin tədbirli siyasəti və qətiyyəti sayəsində bunun qar­
şısı alındı, çevriliş etmək istəyən qüvvələr zərərsizləşdirildi. Okt­
yabrın 4-ü gecə Heydər Əliyevin çağırışı ilə Prezident Aparatının 
binası önünə toplanan on minlərlə insan dövlət başçısına dəstək 
verdi. 5 oktyabrda “Azadlıq” meydanında ümumxalq mitinqində 
çıxış edən Heydər Əliyev dövlətçiliyin müdafiəsinə qalxdığına gö­
rə Azərbaycan xalqına təşəkkür etdi.

Ha­zır­la­dı: V.Or­xan

Xronoqraf

Stokholmdakı sərgidə Azərbaycan guşəsi

Stok­holm Bə­lə­diy­yə­si tə­rə­fin­dən 
ke­çi­ri­lən “Mə­də­niy­yət və müx­
tə­lif­lik sər­gi­si”ndə İs­veç pay­tax­
tın­da fəaliy­yət gös­tə­rən dias­por 

təş­ki­lat­la­rı iş­ti­rak edib­lər.

İsveç-Azərbaycan Dərnəyi (SAF) də 
sərginin keçirildiyi məkanda öz guşəsi 
ilə təmsil olunub. 

Guşədə SAF dərnəyinin fəaliyyət isti­
qamətləri, o cümlədən təşkilat nəzdində 
“Qarabağ” həftəsonu məktəbi və “Qara­
bağ” rəqs qrupu haqqında məlumat ve­
rilib.

Daha sonra Azərbaycanın tarixi, xalqı­
mızın zəngin mədəniyyəti və adət-ənə­
nələri, milli geyimləri haqqında məlumat 
diqqətə çatdırılıb. SAF dərnəyinin milli 
geyimli üzvləri yerli ictimaiyyət nüma­
yəndələrinə ölkəmizlə bağlı tanıtım bro­
şürləri paylayaraq, onların suallarını ca­
vablandırıb.

Həmçinin Azərbaycanın otuz ilə yaxın 
işğal və talana məruz qalmış əraziləri, 
Qarabağ həqiqətləri haqqında da söz 
açılıb.

Avropada internet şəbəkəsindən istifadə kəskin artıb

Av­ro­pa Sta­tis­ti­ka İda­rə­si – “Av­
ros­tat” Av­ro­pa İt­ti­fa­qı­na (Aİ) üzv 
öl­kə­lər­də rə­qəm­sal tə­mi­net­mə 
sa­hə­sin­də bu ya­xın­lar­da apa­rı­

lan təd­qi­qa­tın nə­ti­cə­lə­ri­ni dərc edib.

Tədqiqatın nəticələri koronavirus pan­
demiyası başlanması ilə Aİ-yə üzv ölkələr­
də internet şəbəkəsindən və mobil cihaz­
lardan istifadənin kəskin artdığını göstərir.

Ötən il orta səviyyəli Avropa ailəsinin 
91 faizinin genişzolaqlı internetə çıxışı 

olub ki, bu da ABŞ-dakı orta göstərici­
dən cəmi 1 faiz bəndi aşağıdır.

Hesabata əsasən, Avropa ailələrin­
də internetə əlçatanlıq son 10 il ərzində 
daim artaraq ümumilikdə 17 faiz yüksə­
lib. Halbuki dünya üzrə artım orta he­
sabla 6 faiz bəndi təşkil edib.

Hazırda genişzolaqlı internetin ümu­
mi həcmi Aİ-nin böyük şəhərlərində 95,6 
faiz təşkil edib. Bununla belə, nisbətən 
inkişafdan geri qalan regionlarda da bu 
göstərici 86 faizdən aşağı deyil.

“Ənənələrdən gələcəyə birlikdəyik!”
Ölkəmiz Bursada IV Dünya Köçəri Oyunlarında təmsil olunub

əvvəli səh. 1-də

Qeyd edək ki, ümumilikdə 102 
ölkənin təmsil olunduğu IV Dünya 
Köçəri Oyunlarında 14-ü ənənəvi 
oyun və 30-dək performans-göstə­
ri olmaqla 40-dan çox kateqoriya­
da çıxışlar olub. Ölkəmiz yarışlar­
da kəmər güləşi, pəhləvan güləşi, 
yağlı güləş, milli oxatma – ümumi­
likdə 12 növdə təmsil olunub.

İznikdə yarışların keçirildi­
yi idman kəndində mədəniyyət 
çadırları da fəaliyyət göstərib, 
iştirakçı ölkələrin əl sənətkar­
lığı, mətbəx mədəniyyəti və s. 
nümayiş olunub. TÜRKSOY-un 
çadırında Azərbaycandan xal­
çaçı Nazilə Əbilova və dəri üzrə 
rəngkar Pərvanə Eyyubova da 
nəfis əl işlərini təqdim ediblər. 

Bundan əlavə, Azərbayca­
nın Türkiyədəki Səfirliyi tərə­
findən qurulan çadırda tarixi irs 
və  mədəniyyət nümunələrimiz 
təbliğ edilib. Çadırda qurulan fo­
tosərgidə Azərbaycanın Vətən 
müharibəsində qazandığı şan­
lı Qələbə, Azərbaycan-Türkiyə 

qardaşlıq münasibətləri, həmçi­
nin Prezident İlham Əliyevin rəh­
bərliyi ilə işğaldan azad olunan 
torpaqlarımızda həyata keçirilən 
quruculuq işləri əks olunub.

Şimali Kipr Türk Cümhuriy­
yətinin Prezidenti Ersin Tatar, 
Beynəlxalq Türk Mədəniyyəti və 
İrsi Fondunun prezidenti Günay 
Əfəndiyeva, Azərbaycan tərəfin­
dən Türk Dövlətləri Təşkilatı Ağ­
saqqallar Şurasının üzvü Həsən 
Həsənov və digər rəsmi şəxs­
lər Azərbaycan çadırını ziyarət 
edib. Azərbaycanın Türkiyədəki 
səfiri Rəşad Məmmədov qonaq­
lara buradakı sərgi barədə məlu­
mat verib.

Oktyabrın 2-də IV Dünya Kö­
çəri Oyunlarının təntənəli bağ­
lanış mərasimi də rəngli görün­
tülərlə yadda qalıb. Azərbaycan 
təmsilçiləri də öz performansla­
rını göstəriblər.

Bağlanış mərasimində F.Əmi­
rov adına Azərbaycan Dövlət 
Mahnı və Rəqs Ansamblı,  “Cən­
gi” estrada və folklor ansamblı 

TÜRKSOY-un təşəkkür diplomu, 
kollektivlərin baletmeysterlə­
ri təşkilatın “Aşıq Veysəl” xatirə 
medalı ilə təltif olunublar.

Qeyd edək ki, türk xalqlarının 
milli oyunlarını canlandırmaq, in­
kişaf etdirmək və qorumaq məq­
sədilə Dünya Köçəri Oyunlarının 
keçirilməsi təşəbbüsü 2012-ci 
ildə Bişkekdə Türk Şurasının 
(2021-ci ildən Türk Dövlətləri 
Təşkilatı) sammitində qaldırılıb. 
Təşəbbüs Türk Şurasına üzv öl­
kələrin dövlət başçıları tərəfindən 
dəstəklənib və oyunlar ilk dəfə 

2014-cü ildə Qırğızıstanda, İssık-
Kul gölünün sahilindəki Çolpon-
Ata şəhərində gerçəkləşib. Son­
rakı iki Oyunlara da (2016, 2018) 
Qırğızıstan ev sahibliyi edib. 

Türk Şurasına üzv ölkələrin 
dövlət başçılarının 2018-ci ildə 
Çolpon-Ata şəhərində keçirilən 
zirvə görüşündə növbəti – IV 
Dünya Köçəri Oyunlarının 2020-
ci ildə Türkiyədə təşkil olunması­
na dair qərar qəbul olunmuş, ev 
sahibliyi Bursaya verilmişdi.

Lakin 2020-ci ildə başlanan 
pandemiya səbəbindən Oyun­
lar əvvəlcə 2021-ci, sonra 
isə 2022-ci ilə ertələndi. Bu il 
Bursanın həmçinin “Türk Dün­
yasının Mədəniyyət Paytaxtı” 
olması bu beynəlxalq tədbirin 
əhəmiyyətini daha da artırıb. IV 
Dünya Köçəri Oyunlarına  re­
kord sayda ölkə və idmançının 
qatılması da bunun göstəricisi­
dir. Xatırladaq ki, bundan öncə­
ki III Dünya Köçəri Oyunlarında 
62 ölkədən 2 minə yaxın işti­
rakçı olmuşdu.

IV Dünya Köçəri Oyunları­
nın bağlanış mərasimində çıxış 
edən Türkiyənin gənclik və id­
man naziri Mehmet Muharrem 
Kasapoğlu “Oyunların qazananı 
qardaşlıq, sevgi, sayğı, birlik və 
bərabərlikdir” deyib. 

Tədbirin təşkilatçılarından 
olan Dünya Etnospor Konfede­
rasiyası başqanı Bilal Ərdoğan 
növbəti,  V Dünya Köçəri Oyun­
larının 2024-cü ildə Qazaxıstan­
da keçiriləcəyini bildirib.

Bütün kənd blogerliyə girişib...
Asan pul qazanmaq istəyirlər

Hin­dis­tan­da­kı Tul­si kən­di sa­kin­lə­rin so­sial şə­bə­
kə­lər­də fəal­lı­ğı sa­yə­sin­də məş­hur­la­şıb. Kən­din, 
de­mək olar ki, bü­tün əha­li­si vi­deoblo­ger­li­yə gi­ri­şib.

Sakinlərin hər biri özlərinin və qonşularının həya­
tını, kənddəki yaşayışı, ətrafda baş verənləri və s. 
barədə videolar çəkərək aktiv şəkildə sosial şəbə­
kələrdə paylaşırlar.

Bu barədə “Oddity Central” portalında yer alan mə­
lumata görə, kəndin 3 min nəfər sakini var. Son illərə 
qədərə onların əksəriyyəti fermerliklə məşğul olurdu. 
Lakin blogerlərin sosial şəbəkə paylaşımları ilə asan 
pul qazandıqlarını öyrənəndən sonra bir neçə sakin 
bu fəaliyyətə başlamışdı. Beləcə, tədricən bütün sa­
kinlər işini-peşəsini atıb bloger olmaq qərarına gəlib. 

İndi hər kəs səhər əlində videokamera və ya 
smart telefon evdən çıxır, kəndi, eləcə də ətraf yer­
ləri dolaşır, sonra da çəkdikləri videoları sosial şə­
bəkə hesablarında yayaraq maksimum “bəyənmə” 
(və ona müvafiq pul) qazanmağa çalışırlar.

Məlumatda bildirilir ki, Tulsi kəndində videokon­
tent sahibi olan sakinlərdən ən gənci  15, ən qocası 
85 yaşındadır.

V.Kamal

Fəxriyyə Xələfova “Annual Awards for Top Influencers” 
mükafatına layiq görülüb

Fran­sa­nın pay­tax­tı Pa­ris­də ke­çi­ri­lən Bey­
nəl­xalq İn­ves­ti­si­ya Konq­re­sin­də (In­ter­na­
tional In­vest­ment Cong­ress) iş­ti­rak edən 
ta­nın­mış mo­del­yer-di­zay­ner, Əmək­dar 
in­cə­sə­nət xa­di­mi Fəx­riy­yə Xə­lə­fo­va bu 
qu­ru­mun 2022-ci il üz­rə “An­nual Awards 
for Top Inf­luen­cers-2022” no­mi­na­si­ya­sın­
da mü­ka­fa­ta la­yiq gö­rü­lüb.

Beynəlxalq tədbirin mükafatçıları, o cümlə­
dən Fəxriyyə Xələfovanın iştirakı ilə mətbuat 
konfransı keçirilib. O, mətbuat konfransında 
Azərbaycan moda aləmi, özünün yaratdığı 
dizaynlar və parfümeriya haqqında məlumat 
verib. Fəxriyyə Xələfova  Beynəlxalq İnvesti­
siya Konqresinin növbəti tədbirini Bakıda ke­
çirməyi təklif edib.

İ
s­tan­bul şə­hə­ri 2023-cü il­də 
“Türk Dün­ya­sı­nın Gənc­lik 
Pay­tax­tı” ola­caq. Bu ba­rə­də 
Türk Döv­lət­lə­ri Təş­ki­la­tı­nın 
(TDT) gənc­lər və id­man na­
zir­lə­ri­nin Bur­sa­da ke­çi­ri­lən 
VI top­lan­tı­sın­da qə­rar qə­bul 
olu­nub. 

Türkiyənin gənclik və idman 
naziri Mehmet Muharrem Ka­
sapoğlu İstanbulun “Gənclik 
Paytaxtı” adını qürurla daşı­
yacağına, Türk dünyası gənc­
ləri arasında həmrəyliyin da­
ha da güclənməsinə, eləcə də 
əməkdaşlıq əlaqələrinin daha 
da inkişafına vəsilə olacağı­
na əminliyini ifadə edib. Qeyd 
edək ki, bundan əvvəl “Türk 

Dünyasının Gənclik Paytaxtı” 
adını Özbəkistanın Buxara şə­
həri daşıyıb.

TDT-nin gənclər və idman 
nazirlərinin 6-cı toplantısında 
Azərbaycanın gənclər və idman 
naziri Fərid Qayıbov, eləcə də 
Qırğızıstan, Özbəkistan, Qa­
zaxıstan, Türkmənistan, Maca­
rıstanın aidiyyəti nazirləri, Türk 
Dövlətləri Təşkilatının Baş katibi 
Bağdat Amreyev iştirak ediblər.

Mehparə Sultanova 
Ankara

İstanbul 2023-cü ildə “Türk Dünyasının 
Gənclik Paytaxtı” olacaq

Машинописный текст

